
ИЖТИМОИЙ ДЕВИАНТЛИК МУАММОСИНИНГ ИЛМИЙ-ФАЛСАФИЙ 
АСОСЛАРИ 
 
Холиқова Покиза 
Самарқанд шаҳар бўйича  
ИИО ФМБ 3-сон ИИБ ХҚМБ 
 инспектори лейтинант 
 
Аннотация. Ушбу мақолада жамият ижтимоий ҳаётида муаммо ҳисобланадиган ёшлар ўртасида 
девиантлик масаласи ёритилган. Девиантлик унинг оқибатлари ва келиб чиқиш сабаблари 
мазкур мақолада таҳлил қилинган бўлиб унинг ижтимоий оқибатларини бартараф этиш 
усуллари ҳақида тўхталиб ўтилган. 

Калит сўзлар: девиант хулқ-атвор, жамият, ахлоқ меъёрлари, инсоний фаолият, хатти-ҳаракат, 
ижтимоий ҳодиса, ёлғончилик, дангасалик, ўғирлик, ичкиликбозлик, гиёҳвандлик, ўз жонига 
қасд қилиш, зиддиятли, оғиш, делинквет жиноий ҳулқ-атвор, норма. 

 

SCIENTIFIC AND PHILOSOPHICAL FOUNDATIONS OF THE PROBLEM OF 
SOCIAL DEVIANCE 
 
Kholiqova Pokiza 
Lieutenant, Inspector  
of the Department for Internal Affairs No. 3 
Samarkand City Department of Internal Affairs 

Abstract. This article discusses the issue of deviance among young people, which is a problem in the 
social life of society. Deviance, its consequences and causes of origin are analyzed in this article, and 
methods for eliminating its social consequences are discussed. 

Keywords: deviant behavior, society, moral norms, human activity, behavior, social phenomenon, lying, 
laziness, theft, alcoholism, drug addiction, suicide, contradictory, deviation, delinquent criminal 
behavior, norm. 

 

Ўсмир ёшдагиларга хос хусусият шундаки, ташқи жиҳатдан ва ўз даъволарига кўра 

бу катта ёш, ички хусусиятлари ва имкониятларига кўра эса, улар ҳали бола.  

Ўсмирларнинг эркалашга, ўзига эътибор берилишига мойиллиги, ўйин қароқлиги мана 

шу билан боғлиқ. Шу билан бирга ўсмирларда ўзининг катта ёшли бўлаётганлигини ҳис 

этиш билан биргаликда онг, ўз қадр-қимматини ҳис этиш, жинсий мансублигини 

англаш уйғонади ва фаол шаклланади. Ўсмирлик ёши ўзида ҳар хил руҳий жароҳат 

етказадиган омиллар таъсирига тутиш хавфи юқори даражада бўлган шарт-шароитлар 

жамини ҳам ифодалайди. Ўтказилган социологик тадқиқотлар маълумотлар бўйича 

ота-оналар ўртасидаги уруш-жанжаллар, ўсмирнинг нуқтаи-назарига кўра уларда 

ўсмирни ва атрофдагиларни камситадиган нуқсонларнинг мавжудлиги, ўсмирга 

нисбатан ҳақоратловчи муносабат бўлиш, унга ишонмаслик ёки уни ҳурмат қилмаслик 

мана шундай кучли таъсир кўрсатадиган омиллардандир. Буларнинг барчаси болалар 

ва ўсмирларнинг ижтимоийлашуви жараёнини қийинлаштиради ва мана шу асосда 

уларнинг хулқ-атворида ҳар хил четга чиқишларни келтириб чиқаради. 

Болалар ҳуқуқларини ҳимоя қилиш устувор ижтимоий бурч ҳисобланади. шу 

муносабат билан ювенал адлиянинг туғилиши долзарбдир. Мустақиллик йилларида 

Ўзбекистонда иқтисодий ўсиш болалар ва ўсмирлар ўртасида хавф доираси камайиш 

учун қулай шароитлар яратди. Шу муносабат билан жамоатчилик фикрида давлатнинг 

бола ҳуқуқларни таъминлаш, оналик ва болаликни муҳофаза килиш, кам таъминланган 

оилалардан бўлган болаларни ижтимоий муҳофаза килишга каратилган саъй-

харакатлари хар томонлама қўллаб-қувватланади ва Давлат раҳбарининг ушбу сохадаги 

фаолиятига юкори бахо берилади. Боз устига бола ҳуқуқларини,шу жумладан, 

иктисодий ва ижтимоий усуллар билан ҳимоя қилиш Ўзбекистонда ҳуқуқ умумий 

тизимининг бир қисмига айланмокда. 

Вояга етмаганларнинг асоциал хулк-атвори муаммоларини хал этишда ушбу 

салбий ходисалар профилактикаси катта аҳамиятга эгадир. Шу муносабат билан 

ўсмирлар асоциал хулқ-атвори профилактикаси сўраб чикилган экспертларнинг 

фикрича хамда жамоатчилик фикри сўрови натижаларига мувофик, ўсмирлар ва 

ёшларга ижтимоий ва психологик ёрдам кўрсатиш ташкилоти, ижтимоий-психологик 

хизматлар, реабилитация ва маслахат марказлари, яшаш жойларида клублар ташкил 

этиш оркали амалга оширилиши мумкин. Жамоатчилик фикри сўрови маълумотларига 

биноан, хар бир маҳалла ҳудудида ювеналь хизматлар шохобчасини ривожлантиришга, 

“хонадон педагогикаси” шаклларда жорий этишга, ёшлар муҳитида соғлом турмуш 

тарзини шакллантириш соҳасида, шу жумладан, гиёхванд моддалар, алкоголдан воз 

кечишга ундаш соҳасида стратегияни белгилаш учун эҳтиёж мавжуд. Бу жиҳатдан 

ёшлар харакатини фаоллаштириш мухим аҳамиятга эгадир. 

Вояга етмаганларнинг асоциал хулк-атвори профилактикаси ишида оммавий 

ахборот воситалари оркали ташвиқий-маърифий ишларни олиб бориш мухимдир. 

Жамоатчилик фикри сўрови маълумотлари бўйича телевидение ўсмирлар ва ёшлар 

учун ахборот олишнинг афзалрок манбаи ҳисобланади. Шу муносабат билан ижтимоий 

рекламанинг роли ўсади. Ижтимоий реклама ўз таклифлари билан “меҳнатни 

рағбатлантирадиган, ижобий мақсадларга эришиш учун инсон фаолияти 

мотиватциясини кучайтиради. Реклама ижтимоий қадриятларни ёяди ва тарғиб 

қилади. У мамлакатлар ва халқларнинг яшаш тарзини, андозаларини шакллантиришга 

кўмаклашади… Рекламанинг ижтимоий функцияси турмуш тарзи тарғиб қилинишини 

ҳам назарда тутади” [1].  

Девиант ҳулқ-атворнинг энг яхши профилактикаси - бу тарбиянинг воситалари, 

шакллари ва усулларини аниқ белгилаб олган ҳолда вояга етмаганлар онгига мақсадга 

қаратилган ташкилий таъсир кўрсатишдир. Ҳуқуқий тарбияни олдини олиш 

имкониятлари тийишнинг бошқа воситаларига қараганда анча самаралироқдир. Чунки 

ҳуқуқий профилактика чоралари одатда, бирмунча кечикади ва қилмиш содир 

этилгандан кейин амал қила бошлайди.  Олдини олиш билан боғлиқ ҳуқуқий чоралар 

“ишлаши” учун у боланинг онгига қўйилиши, унинг эътиқоди, тажрибасининг бир 

қисмига айланиши керак. Буни аниқ мақсадга қаратилган тарбиявий таъсир кўрсатиш 

йўли билан эришиш мумкин. 

Ушбу йўналишда етарлича катта ишни амалга ошириш зарур бўлади, чунки 

“Ижтимоий фикр” марказий ходимлари томонидан ўтказилган сўровга кўра, ҳар бир беш 

ёшдан фақат биригина ўзининг ҳуқуқий саводхонлигини яхши, деб баҳолаган. Сўраб 

чиқилганларнинг ярмидан ортиғини уни ўртача (54,3%), 14,9 фоизи паст деб баҳолайди. 

Ҳуқуқий саводхонлик даражаси билан белгиланади.  

Бизга маълумки жамиятимизда содир қилинаётган кўплаб жиноятлар, жумладан 

вояга етмаганлар томонидан содир қилинаётган жиноятлар ва уларни келтириб 

чиқарувчи омилларни ўрганишда вояга етмаган жиноятчиларнинг маънавий-аҳлоқий 

шаклланишига таъсир этувчи салбий ҳолатларни таҳлил қилиш ҳам алоҳида аҳамият 

касб этмоқда. 

Жумладан, оилада ёки кўча-кўйда турли хил аҳлоқсиз хатти-ҳаракатларнинг 

гувоҳи бўлган ўсмир, аҳлоқсизлик жиноятларини ҳам содир қилишга қўл уради. Бундай 

жиноятлар қаторига вояга етмаган ўсмирлар томонидан номусга тегиш ҳолларини 

кўришимиз мумкин.  

Хўш, шу ўринда бир савол туғилади, бундай жиноятларнинг келиб чиқиш 

сабаблари, туб моҳияти нимада? Шу ўринда биз ушбу жиноятларнинг содир 

этилишидаги шарт-шароитларга, сабабларга тўхталиб ўтамиз. 

Вояга етмаганлар тарбияси билан жуда кўпчилик шуғулланади. Булар - ота-оналар, 

оилани катта ёшдаги бошқа аъзолари, мактабгача бўлган, мактаб ўрта махсус ва олий 

ўқув юртлари муассасаларидаги ўқитувчилар жамоат ташкилотлари ва бошқалардир. 

Дарҳақиқат, ана шу вояга етмаганлар тарбияси билан шуғулланувчи шахсларнинг 

улар тарбиясидаги таъсири келажакда ўз таъсирини ўтказади. 

Масалан, бугунги кунда келиб вояга етмаганларнинг оиладаги тарбияси жуда 

сустдир. Чунки носоғлом оилалар жамиятимизда бугунги кунда купайиб бормоқда [2]. 

Оилалардаги ота ёки она ичувчи ёки маънавий аҳлоқсизлик билан ажралиб туради. 

Бунда назаримизда вояга етмаганлар томонидан содир қилинаётган жиноятчиликка 

қарши кураш ҳамда унинг олдини олиш биринчи навбатда оила аҳлоқини 

қадриятларимизга мослаштиришдан бошлашга тўғри келади. 

Шу ўринда турли хил ҳуқуқшунос олимларнинг бу борадаги турлича қарашлари 

мавжуд бўлиб, буларнинг барчаси вояга етмаганлар томонидан аҳлоқсизлик хатти-

ҳаракатларини содир қилишга оилани роли муҳимлиги ҳақида сўз юритилади. 

Жумладан, В.Я.Рубальская томонидан ўтказилган тадқиқотлар натижасига кўра, 

47 % вояга етмаганлар ҳуқуқбузарлиги ота онанинг салбий таъсири ёки 

бефарқлигининг, 14,8 % оилада ҳамжиҳатлик йўқлигининг, 38,3% ота ёки онани 

йўқлигининг, 23,5 % катталарнинг лоқайдлиги туфайли жиноят содир этишнинг 

асосини ташкил этади [3].  

Ўсмир ҳуқуқлари ўзида бутун инсониятнинг қадр-қимматини мужассам этади. Бу 

дегани болалик - инсон шахсининг ривожланишида ноёб, муҳим давр демакдир. Инсон 

ҳуқуқлари аввало, болалар ҳуқуқларидан бошланади. Ҳар қандай жамият ва барча 

инсониятнинг келажаги ўта юқори даражада ёш авлоднинг моддий ва жисмоний 

ривожланиш даражасига, унинг инсон ҳуқуқларини шахс ва жамият ҳаётидаги роли ва 

аҳамиятини тушунишига, шунингдек, ўз тақдири ҳамда ўз ҳаракатлари учун 

маъсулиятига боғлиқ. 

Инсоний билим ва жамоатчилик фаолиятининг алоҳида муҳитида ўсмир  

ҳуқуқларини ажратиш жараёни XX асрнинг 20-йилларида, яъни инсон ҳуқуқлари 

концепциясининг иккинчи босқичида бошланди. Шу билан биргаликда, ўсмир 

ҳуқуқларининг ўзига хослиги ва аҳамиятини англаш фақатгина учинчи босқичда- XX 

асрнинг охирида содир бўлди. Ўсмир ҳуқуқларида биринчи авлод (салбий) ҳуқуқлари 

билан биргаликда иккинчи авлод (ижобий) ҳуқуқлари бирлаштирилди. 80 йилдан 

ортиқ вақт илгари 1924 йилда Миллат Лигаси (БМТ тимсоли) бола ва ўсмир ҳуқуқлари 

Женева декларациясини қабул қилди, унда биринчи марта болалар ҳақида “уларнинг 

жисмоний ва ақлий етилмаганини инобатга олиб” алоҳида ғамҳўрлик қилиш зарурияти 

тўғрисидаги муҳим фикр принципиал равишда расмилаштирилди. 1989 йил 20 

ноябрида БМТ Бола ҳуқуқлари ҳақидаги Конвенцияни қабул қилди. Бугунги кунга келиб 

Конвецияни БМТга аъзо бўлган 191та давлат ратификация қилди. Ўзбекистон 

Республикаси бу Конвенцияни 1992 йил 9 декабрида ратификатция қилди. Шунингдек, 

«Ўзбекистон Республикасида ёшларга оид давлат сиёсатининг асослари тўғрисида»ги 

Қонуннинг қабул қилиниши, ёш кадрларни тарбиялаш юзасидан миллий дастурнинг 

ишлаб чиқилиши ҳам ушбу жараён тўлақонли хусусиятга эгалигининг ёрқин 

ифодасидир. Бир сўз билан айтганда, Ўзбекитсон Республикасининг амалдаги 

қонунчилик нормаларида вояга етмаганлар манфаатларини ҳимоя қилиш тўла маънода 

ўз аксини топган. Жумладан, Маъмурий ҳуқуқбузарлик тўғрисидаги кодекс, Жиноят, 

Фуқаролик, Меҳнат, Уй-жой ва оила кодексларида вояга етмаганлар ҳуқуқ ва 

манфаатларини ҳимоя қилишнинг имтиёз ва кафолатлари мустаҳкамланган. 

Эр-хотинни никоҳдан ажратиш масаласини ҳал этишда вояга етмаган фарзандлар 

манфаатларини ҳимоя қилиш Оила кодекси ва Ўзбекистон Республикаси Олий суди 

Пленумининг «Никоҳдан ажратиш ҳақидаги ишлар бўйича суд амалиёти ҳақида»ги 

қарори кўрсатмалари асосида амалга оиширилиб, судлар томонидан оилани барбод 

бўлишдан сақлаш, тарафларга ўзаро ярашиш учун муҳлат бермасдан никоҳдан 

ажратмаслик, эр-хотин никоҳдан ажратилган ҳолларда вояга етмаган болалар тарбияси 

ва уларнинг моддий таъминоти масаласини ҳал этишга алоҳида эътибор қаратилган. 

Ана шундай одилона ҳаракатлар туфайли юзлаб оилаларнинг ўз мақомини сақлаб 

қолишга муваффақ бўлинганлиги эътиборга моликдир. Жумладан, 2006 йилнинг 9 

ойида эр-хотинни яраштириш чораси кўрилганлиги оқибатида 1367 та никоҳдан 

ажратиш ҳақидаги фуқаролик иши тугатилган. Бу рақам минглаб болаларнинг етимлик 

азоб-уқубутларига гирифтор этилмай, бахтиёр ҳаёт кечиришларига замин 

яратилганлиги билан изоҳланиши, шубҳасиз. 

Мамлакатимизда ҳуқуқий демократик давлат пойдевори қурилмоқда. Бунда 

давлат қуришни ҳуқуқий саводхон, ҳуқуқ маданиятини мустаҳкам эгаллаган ёш авлод 

амалга оширади. Буюк давлатни қуриш учун баркамол инсон тарбияланмоғи зарур. Шу 

сабабли ёшларни ҳуқуқий давлат тизими ва моҳиятини чуқурроқ англаши, қонун 

асосларини билиши, қонун ҳурмат қилиши, уларга сўзсиз бўйсуниши маданиятига эга 

бўлиши руҳида тарбиялаш бугунги куннинг асосий вазифасидир. 

Бунинг учун жамиятнинг барча алоҳияти - иқтисодий, сиёсий, ижтимоий маданий-

маърифий имкониятлари сафарбар қилинади ва ҳуқуқий асослар вужудга келтирилади. 

Президентимиз ўнинчи чақириқ Ўзбекистон Республикаси Олий Кенгашининг 

навбатдан ташқари IX сессиясида сўзлаган нутқида “Мустақиллик бизга нима беришини 

билардик. Ўз тақдиримиз, ўз фарзандларимиз келажагини ўзимиз ҳал этиш 

имкониятига эга бўлдик. Ўз еримиз, бойликламизга ўзимиз эгалик қила бошладик. 

Қисқа вақт ичида мустақиллигимизнинг неъматларини татиб кўрдик”. 

“Ижтимоий фикр” жамоатчилик фикрини ўрганиш маркази томонидан ўтказилган 

жамоатчилик фикри сўрови мамлакатда юз бераётган жамиятнинг ижтимоий 

тузилмасига дахл қиладиган жараёнлар ижтимоий йўналишларнинг алмашишига ва 

анъанавий қадриятларнинг қайта баҳоланишига олиб келганлигини кўрсатади. Ҳам 

ижтимоий, ҳам шахсий устуворликлар тобора аҳамиятлироқ  бўлиб бормоқда. Бу 

хулосага Ўзбекистон ёшларининг устувор ҳаётий қадриятларини аниқлаш асосида 

келинди [4]. 

Шу билан бирга социологлар ва психологларнинг тадқиқотлари орқали 

ижтимоийлашув, яъни жамиятда муваффақиятли фаолият кўрсатиш учун ўзини 

тутишни,  ижтимоий нормалар ва қадриятларни ўзлаштириб олиш жараёнида асоциал 

ҳулқ-атворнинг ҳар хил шаклларига жалб этилиш хавфига кўплаб дучор бўлишини 

исбот қилади. Айниқса дунёқараши шаклланмаган ва қадриятлар тизими ўзгариб 

турадиган ўсмирларга қийин. Ўсмирлар ҳали ёш эканлиги туфайли уларнинг аҳлоқ ва 

ҳақиқат ҳақидаги тасавввурлари вербал даражада бўлади, ҳали улар ҳулқ-атворининг 

англанган тартибга солувчисига айланмаган бўлади. 

Тарбияси оғир, вояга етмасдан жиноят қилиб, жазо муддатини ўтаб келган ёшлар 

билан ишлашни ҳам ҳуқуқ-тартибот органлари билан ҳамкорлик қилиш керак. Айнан 

шундай ёшларни жиноят йўлига киришига йўл қўймаслик, уларнинг онгига Ватанга 

садоқат, фидоийлик ва инсонийлик ҳисларини сингдириш - кундалик ишимизда асосий 

қаратиладиган муҳим ишлардан биридир. Буни эса оила, маҳалла, ўқув муассасаси билан 

ҳамкорликда иш юритиб оқлай олиш мумкин.  

Хулоса қилиб, аҳлоқ, одоб,  адолат ва адолатсизлик; яхшилик ва ёмонлик; эзгулик 

ва ёвузлик; мақтов ва иснод, жамият томонидан рағбатлантириладиган ва 

қораланадиган хатти-ҳаракатлар, ор-номус, виждон, бурч, қадр-қиммат ва ҳоказо 

категориялар кўринишида ижтимоий ҳаёт шароитларининг бевосита таъсири 

сифатида одамлар онгида пайдо бўладиган қарашлар, тасаввурлар ва қоидалардир. 

